
Cənubda erməni qırğınları 
Șimaldan da dəhșətli olub

Ermənilər I Dünya müharibəsinin meydana gətirdiyi şəraitdən istifadə edərək, 
azərbaycanlılara və ümumiyyətlə türklərə qarşı Arazdan şimalda Azərbaycan 
əraziləri, eləcə də Şərqi Anadolu ilə yanaşı, Cənubi Azərbaycanda da soyqırımı 
törətmişlər. 

1918-ci ildə aysorları da özlərinə bir-
ləşdirən ermənilərin rmiya, Salmas və 
Xoy məntəqələrində azərbaycanlılara 
münasibətdə həyata keçirdiyi misilsiz 
vəhşiliklər, onların müasir Azərbaycan 
Respublikası ərazisində, eləcə də Şərqi 
Anadoluda türk-müsəlman əhaliyə qarşı 
törətdiyi soyqırımı planlarının tərkib his-
səsi idi. Bundan məqsəd Xəzər dənizinin 
sahillərindən Cənubi və Şimali Azərbay-
canın, eləcə də Şərqi Anadolunun xeyli 
hissəsini əhatə etməklə, Qara dəniz və 
Aralıq dənizi sahillərinədək olan ərazidə 
“Böyük Ermənistan” dövlətini təşkil etmək 
idi. 

Lakin həmin ərazilər türk-müsəlman 
əhaliyə aid olduğu üçün dağınıq halda 
köçüb gəlmiş ermənilər azlıq təşkil edir-
dilər. Ona görə də erməni terror təşki-
latları tarixi Azərbaycan torpaqlarında 
və Şərqi Anadolu ərazisində yerli əhalini 
etnik təmizləmə yolu ilə məhv edərək, de-
moqrafik dəyişikliyə nail olmaqla, azlıqda 
olan ermənilərə “dövlət” təşkil etməyə 
çalışırdılar. Bu mənfur planın nəticəsində 
təkcə Cənubi Azərbaycanın qərb bölgə-
sində Sulduzdan Xoya qədər bütün şəhər 
və kəndlərdə azərbaycanlılar dəhşətli 
soyqırımına məruz qaldılar. 

Bu hadisələr nəticəsində tələfat və 
xəsarəti siyahıya almaq üçün İran dövlə-
tinin göstərişi ilə 1918-ci ilin yayında ya-
radılan komissiyanın yerlərdə hesablama 
aparıb hazırladığı hesabatın nəticələrinə 
görə, ermənilərin I Dünya müharibəsi 
başlanandan 1918-ci ilin ortalarına kimi 
törətdiyi dəhşətli qırğınlar nəticəsində 
Cənubi Azərbaycanın qərb bölgəsində 
200 minədək azərbaycanlı qətlə yetirilib. 
Qırğınların forması dəhşətli soyqırımı fak-
tının törədildiyini açıq şəkildə sübut edir. 

Azərbaycanlıların kütləvi şəkildə 
soyqırımının ermənilərin əsas məqsə-
di Azərbaycan şəhərlərini və kəndlərini 
etnik təmizləmə yolu ilə yerli əhalidən 
təmizləmək və kənardan gətirilən ermə-
ni ailələrini həmin şəhər və kəndlərdə 
məskunlaşdırmaq olmuşdur. Ona görə 
də rmiya, Salmas və digər bölgələrin 
şəhər, qəsəbə və kəndlərində azərbay-
canlı ailələrin evlərinə hücum edən er-
mənilər südəmər körpədən tutmuş, 80-90 
yaşlı qocayadək hamısını öldürüb, evin 
əşyalarını qarət etdikdən sonra evlərə od 
vurub yandırırdılar ki, azərbaycanlıların 
izi-tozu belə qalmasın. Hadisənin canlı 
şahidlərinin qeydləri də bunu açıq şəkildə 
sübut edir. 

rmiyada kütləvi soyqırımının birinci 
mərhələsində onsuz da silahı olmayan, 
yalnız soyuq silahlarla özlərini müdafiə 
etməyə çalışan azərbaycanlılar kütləvi 
soyqırımının dayandırılması məqsədilə 
tamamilə təslim oldular. Lakin birləşmiş 

erməni-aysor silahlı dəstələri bütün şəhə-
ri ələ keçirsələr də, təslim olan əhalinin 
soyqırımını dayandırmadılar. Silahı ol-
mayan və təslim olmuş bir xalqın kütlə-
vi şəkildə qətliamına da soyqırımından 
başqa ad vermək mümkün deyildir. Belə 
ki, soyqırımını dayandırmayan ermənilər 
mart ayının 17-də yenidən azərbaycanlı-
ların kütləvi soyqırımını gücləndirdilər.

Ermənilər rmiya və Salmasın müxtə-
lif şəhər, qəsəbə və kəndlərini soyqırımı 
yolu ilə müəyyən dərəcədə azərbaycan-
lılardan təmizlədikdən sonra gizlənib ca-
nını qurtarmaq istəyən kimsəni tapırdı-
larsa, onu həm güllə sərf etmədən, həm 
də əzabla öldürmək üçün divarları deşib, 
başını divara keçirib bərkitməklə bədəni-
ni öküzə bağlayıb öküzü sürməklə onların 
başını bədənindən qırıb ayırırdılar. Gü-
nümüzdə rmiyada və Salmasda həmin 
divarlar qanlı divarlar adı ilə məşhurdur. 

Andranik isə erməni-aysor silahlı 
dəstələrinin etnik təmizləmə yolu ilə işğal 
etdikləri rmiya və Salması İrəvan xan-
lığı ərazisində qurulan erməni dövlətinə 
birləşdirməkdə əsas maneə hesab edilən 
Xoy şəhərini hədəf almışdı. Azərbayca-
nın bir hissəsi sayılan İrəvan əyalətində 
28 may 1918-ci ildə Ermənistan dövləti 
yarandıqdan sonra işğalçı ermənilərin 
başçılarından olan Andranik bu dövlətin 
kiçik bir ərazidə yaradılması ilə razılaş-
madığını bildirdi. O, Xəzər dənizindən 
Qara dənizə və Aralıq dənizinə qədər 
“böyük Ermənistan” yaratmaq istəyən 
ifratçı ermənilərdən idi. O, Ermənistan 
dövlətinin bu kiçik ərazidə yaradılmasına 
qane ola bilmirdi. 

Cənubi Azərbaycan ərazisində isə 
ən azı Cənubi Azərbaycanın qərb hissə-
si, eləcə də Ərvənq, Ənzab, Mərənd və 
Təbriz bölgələri işğal planına daxil etmiş-
di. Lakin Xoy şəhərinin əhalisinin ciddi 
müqaviməti, eləcə də azərbaycanlıların 
kütləvi soyqırımından xəbər tutaraq, Cə-
nubi Azərbaycana daxil olan Osmanlı or-
dusunun Xoya yaxınlaşması Andranikin 
Xoy şəhərini ələ keçirib, əhalisini soyqı-
rıma məruz qoymaqla gətirdiyi erməni 
ailələri orada yerləşdirmə planı i asa uğ-
radı. 

Yuxarıda qeyd edilən hadisələrin törə-
dilmə forması onu göstərir ki, şəhər və 
kəndlərin etnik təmizləmə yolu ilə azər-
baycanlılardan boşadılması, südəmər 
körpədən qocalara qədər əhalinin kütləvi 
şəkildə məhv edilməsi, məqsədli şəkildə 
törədilmiş dəhşətli soyqırımı faktıdır. 

Həsən SƏFƏRİ, 
AMEA Şərqşünaslıq İnstitutu

 Cənubi Azərbaycan şöbəsinin 
əməkdaşı

31Mart Güney Azərbaycan  
üçün də faciəli tarixdir

“31 Mart azərbaycanlıların ermənilər tərəfindən soyqırımına məruz qaldığı 
gündür. 1918-ci ilin martında bolşevik-daşnak silahlı dəstələri tərəfindən 
Azərbaycanın Quzeyində kütləvi qətliamlar, insanlıq əleyhinə cinayətlər törədildi. 
Bununla bağlı yetərincə faktlar və sənədlər var. Ermənilər həmin vaxt təkcə 
Azərbaycanın Quzeyində deyil, Güneyində də soyqırımlar, qanlı cinayətlər 
törədiblər”. Güney Azərbaycan Milli Dirəniş Təşkilatının sözçüsü Məcid Cavadi 
qəzetimizə bu açıqlamasının davmında bildirdi:

– O zaman Güney Azərbaycanın 
müxtəlif şəhərlərində, o cümlədən Xoy, 

rmiya, Səlmas, Qoşaçay bölgələrində 
ermənilər tərəfindən qətliamlar törədilib. 
Həmin vaxt əsasən Osmanlıdan qaçıb 
gələn ermənilər – cilo tayfaları və qismən 
də Qafqazdan gələn ermənilər yerli er-
mənilərlə birləşib Güney Azərbaycan tor-
paqlarında çox böyük qırğınlar törətdilər. 
Bunlar bir xristian erməni dövləti qurmağı 
planalaşdırırdılar. Ona görə də Xoy, rmi-
ya, Səlmas, Qoşaçayda etnik təmizləmə 
aparmaq üçün azərbaycanlılara qarşı 
soyqırmı həyata keçirdilər.

Silahlı quldur ermənilər bu cür qanlı 
cinayətləri törədərkən ruslardan və fran-
sızlardan da dəstək alırdılar. Bəzi mən-
bələrdə ermənilərin həmin vaxt Güney 
Azərbaycanda 100 min, bəzi qaynaq-
larda isə 200 mim Azərbaycan türkünü 
soyqırımına məruz qoyduğu qeyd edilir. 
Onu da deyim ki, Güney Azərbaycanda 
həmin hadisələrə “cilolux” adı verilib. Bu 
gün də Güney Azərbaycanda həmin qanlı 
olaylar kədərlə xatırlanır.

Quzeydə olduğu kimi, Güneydə də 
həmin vaxt ermənilərin bu cinayətlərinə 
son vermək üçün Osmanlıdan yardım 
gəlib. Yerli xalqın formalaşdırdığı müqa-
vimət qüvvəsi Osmanlıdan gələn yar-
dımla ermənilərin qanlı əməllərinə son 

qoyulması üçün hərəkətə keçib. Tezliklə 
erməni silahlı dəstələri bölgədən çıxarı-
lıb. Təbii ki, Osmanlı ordusu yardıma gəl-
məsəydi qırğınlar davam edərdi. 

Beləliklə də ermənilərin bölgəni etnik 
azərbaycanlılardan təmizləmək məqsədli 
cinayətlərinə son qoyuldu. Lakin, ümumi-
likdə, götürəndə deyə bilərik ki, 31 Mart 
təkcə Quzey azərbaycanlıların deyil, Gü-
ney azərbaycanlıların da ermənilər tərə-
findən soyqırımına məruz qaldığı gün 
kimi tarixə düşüb.

Hazırladı: Kamal NİKBİN

GÜNEY AZƏRBAYCAN

Güneydə erməni soyqırımları
Birinci dünya müharibəsi dövründə 
Cənubi Azərbaycan ərazisi Rusiya 
və Osmanlı hərbi qüvvələrinin 
toqquşma meydanına çevrildi. 1916-
ci ildə demək olar ki, bütün Cənubi 
Azərbaycan ərazisi Rusiya qoşunları 
tərəfindən işğal olundu. 

Həmin il Osmanlı dövlətinin Hakkari 
bölgəsində yaşayan xristian assuriyalılar 
(aysorlar) Rusiyanın dəstəyinə arxalana-
raq öz dövlətinə qarşı qiyam qaldırdılar. 
Lakin onlar Osmanlı qüvvələrinin qarşı-
sında uzun müddət davam gətirə bilmə-
dilər. Rusiyanın köməyilə on minlərlə ay-
sor (yerli əhali onları “cilov” adlandırırdı) 
öz ailələri ilə birgə Cənubi Azərbaycanın 

rmiya və Səlmas bölgəsinə köçürüldü. 
Brest-Litovsk müqaviləsinin şərtlərinə 

əsasən Rusiya qoşunlarının Şimali İran-
dan, yəni Cənubi Azərbaycandan  geri 
çəkilməyə başlaması 1917-ci il oktyabr 
çevrilişi nəticəsində ölkədə başlanan 
vətəndaş müharibəsi və siyasi qarışıqlıq 
dövrünə təsadüf edirdi. Belə vəziyyətdə 
düzəni və birliyi pozulan, hətta təchizatı-
nı belə təmin edə bilməyən rus əsgərləri 
soyğunçuluğa başladı. Onlar keçdikləri 
bölgələri qarət edərək evləri yandırır əha-
liyə ciddi zərər vururdular.

Təəssüf ki, Cənubi Azərbaycan bölgə-
sində baş verən qanlı hadisələr iri dövlət-
lərin dəstəyi ilə həyata keçirilirdi. Belə ki, 
rus qoşunlarının Cənubi Azərbaycandan 
təxliyə edilməsi ilə eyni zamanda müttəfiq 
dövlətlər (İngiltərə, Fransa və ABŞ) ermə-
ni, aysor və Cənubi Azərbaycanda qalan 
rus qüvvələrdən ibarət xristian ordusu ya-
radaraq azərbaycanlılara qarşı xaç yürü-
şü həyata keçirdilər.

Rus qoşunlarının İrandan geri çəkil-
məsi Rusiya işğalı altında olan Cənubi 
Azərbaycanın müxtəlif bölgələrində rus, 
ingilis, erməni və aysor təhlükəsini daha 
da artırdı. İngilislər rus qoşunlarının İran-
dan geri çəkilməsindən sonra bir tərəfdən 

rmiya bölgəsindəki erməni və aysorlar-
la birləşərək Osmanlı Dövlətinin önünü 
kəsməyi planlayır, digər tərəfdən Teh-
ran-Qəzvin yolu ilə Rəşt bölgəsini, oradan 
da Xəzər dənizi sahilində yerləşən Ənzəli 
limanını ələ keçirərək dəniz yolu ilə Bakı-
ya girmək və o dönəmdə şəhəri əllərində 
saxlayan ermənilərlə birləşərək şəhəri iş-
ğal etməyi planlaşdırırdı. 

rmiya bölgəsində erməni və aysor-
ları təşkilatlandırma məsələsində ABŞ və 
Böyük Britaniya konsulluqları birgə fəaliy-
yətə başlamış, xüsusi hərbiçilərdən ibarət 

dəstələr yaratmışdı. rmiyadan Qara 
dənizə qədər silahlanan ermənilər isə öz 
məkrli niyyətlərinə çatmaq üçün rusların 
xristian təəssübkeşliyi ilə Cənubi Azərbay-
can ərazisində yerləşdirilən aysorlardan 
istifadə edirdilər. Hətta, Anadolu bölgə-
sindən geri çəkilən rus qoşunlarının tərki-
bində olan ermənilər də rmiya bölgəsinə 
gələrək buradakı erməni və aysorlarla bir-
ləşmişdi. Onlar rus ordusuna məxsus si-
lahları ələ keçirərək rmiya, Səlmas, Xoy 
və Cənubi Azərbaycanın digər bölgələ-
rində yerli əhaliyə hücum edərək onları 
məhv etməyə başladılar.

1918-ci ilin əvvəlindən başlayaraq er-
məni və aysor silahlı birləşmələrinin Cə-
nubi Azərbaycanda türk-müsəlman əha-
liyə qarşı görünməmiş vəhşiliklə həyata 
keçirdikləri qətliamlar intensivləşdi. “1917-
1918-ci illərdə rmiya bölgəsində azər-
baycanlılara qarşı soyqırımı” (ATASE-nin 
sənədləri əsasında) kitabında ilk kütləvi 
qətliamların 1918-ci il fevralın əvvəllərin-
də rmiya şəhərində birləşmiş xristian 
ordusu tərəfindən azərbaycanlıların məhv 
edilməsi ilə başlandığı qeyd olunur. 

22 fevral cümə günü rmiya əhalisinin 
3 günlük fasiləsiz olaraq qırğını başlandı. 
Qırğının 1-ci günü rmiya şəhərinin Əs-
gərxan məhəlləsi məhv edildi. Xristian 
ordusu azərbaycanlıların evlərinə hücum 
edirdilər. 

1918-ci ilin fevral-mart aylarında er-
məni-aysor birləşmələrindən təşkil olun-
muş xristian ordusu Sovuçbulaq bölgəsin-
də geri çəkilən rus qoşunlarının silahlarını 
ələ keçirdilər. Rusiya və Amerika Birləş-
miş Ştatları kimi iri dövlətlərin himayəsinə 
arxalanan erməni-aysor hərbi birləşmələri 

rmiya şəhəri ətrafında hərbi mövqe tu-
taraq, yerli əhalini soyub-talayır, gündüz 
barışığa vəd versələr də, gecələr şəhərin 
ayrı-ayrı məhəllələrini yandırıb, viran qo-
yurdular.

Həmin dəhşətli hadisələr zamanı yüz-
lərlə günahsız azərbaycanlı vəhşicəsinə 
qətliam edilmişdir. Soyqırımın baş verdiyi 
dövrdə yaşayan Əhməd Kəsrəvi həmin 
hadisələrdə 130 mindən artıq insanın er-
məni və aysorlardan ibarət xristian qoşu-
nu tərəfindən qətlə yetirildiyini yazır.

Erməni və aysorların rmiya bölgə-
sində Azərbaycan türklərini qətl etməsi 
Osmanlı dövlətinin VI və III ordusuna 
məxsus hərbi hissələrinin rmiyaya doğru 
qərb istiqamətindən hərəkətə başlaması-
na səbəb oldu. Osmanlı Dövləti rmiya 
bölgəsində günbə–gün artan erməni və 
aysorların qanlı fəaliyyətlərini yaxından 
izləmiş və bu hadisələrin qarşısını almaq 
üçün görüləcək bütün tədbirləri əsasən VI 
ordu yerinə yetirmişdi.

Cənubi Azərbaycan, əsasən də r-
miya bölgəsində azərbaycanlılara qarşı 
törədilmiş kütləvi cinayətlər əslində ermə-
nilərin Cənubi Qafqaz, Şərqi Anadolu və 
İran ərazisində türk-müsəlman əhalisini 
soyqırımına məruz qoymaqla gələcəkdə 
türksüz “Böyük Ermənistan” yaratmaq 
planının tərkib hissəsi idi.   

Bu qiymətli sənədlər ermənilərin 
1917-1918-ci illərdə Cənubi Azərbaycan, 
əsasən də rmiya bölgəsində törətdikləri 
cinayətləri bir daha təsdiq edir. 

Güntəkin NƏCƏFLİ,
AMEA Tarix İnstitutunun dosenti,

Dövlət mükafatı laureatı

Dönüb keçmișinə baxmazmı İran?!
1918-ci ildə Şimali Azərbaycanda baş vermiş soyqırımlarla yanaşı, həmin 

vaxt Cənubi Azərbaycanda da soydaşlarımıza qarşı törədilmiş kütləvi 
qırğınlar erməni millətçilərinin  bütün dünyada türk-müsəlman soyuna yönəlik 
barışmaz düşmənçilik və  təcavüzkarlıq siyasətinin qoşa qanadı təsəvvürü oyadır. 
Bu antibəşəri cinayətlər eyni mənbədən qaynaqlanması və ortaq hədəfi ilə bir-
birilə sıx bağlıdır. Bu barədə tarix üzrə elmlər doktoru Vaqif Abışov qəzetimizə 
açıqlamasında aşağıdakıları bildirdi.

Coğrafi nöqteyi-nəzərdən bu hadisələr 
həm Quzey Azərbaycanda, həm Güney 
Azərbaycanda, həm də Şərqi Anadoluda 
eyni bir vaxtda, silsilə şəklində törədilib. 
Tarixi izləsək, doğrudan, da 1914-1918-ci 
illərdə, xüsusilə 1918-ci ildə Şimali Azər-
baycanda baş verən hadisələr Cənubi 
Azərbaycanda da baş verib. Hətta bir 
qədər daha tez. Bu hadisələr rmiyada, 
Xoyda, Salmasda, Makuda, iri şəhərlərlə 
yanaşı, əksəriyyətini Azərbaycan türkləri 
təşkil edən kəndlərdə də törədilib. 

Biz elmi araşdırmalarda Şimali Azər-
baycanda ermənilərin törətdikləri qırğınla-
ra daha  geniş yer ayırmışıq. Saysız-he-
sabsız kitablar buraxılıb, konfranslar 
keçirilib. Şimali Azərbaycanda 70 il bu 
soyqırımı necə gizlədilibsə, Güney Azər-
baycanda da istər Qacarlar, istər Pəhlə-
vilər hakimiyyəti dövründə bu faciə açı-
lıb-ağardılmayıb. Yəni fars və sovet rejimi 
erməniləri dəstəkləməklə hər iki taydakı 
Azərbaycan türklərinin başına gətirilən 
müsibətlərin dünya səviyyəsinə, hətta 
xalq səviyyəsinə çıxmasına mane olub. 

Yeri gəlmişkən deyim ki, əgər 1915-ci 
il dırnaqarası erməni “soyqırımı” ilə bağlı 
Tehranda, İsfahanda abidə qoyulubsa, 
niyə Xocalı soyqırımı ilə bağlı İranda bir 
löhvə də qoyulmayıb  Qarabağ münaqişə-
si başlayandan bəri isə İran molla rejiminin 
1918-ci ildə bu ölkədə dinc əhalini kütləvi 
surətdə qırmış bir vəhşi topluma arxa-da-
yaq olması tarixdə görünməmiş bir dövlət 
rüsvayçılığıdır. Açıq görünür ki, İran fars 
hakimiyyəti hər iki tayda erməni millətçilə-
rinin azərbyacanlıları qırnasından məm-
nundur və bu siyasəti yüksək səviyyədə 
davam etdirir. Bu yerdə böyük Səməd 
Vurğunun unudulmaz sözləri yada düşür: 
“Dönüb keçmişinə baxmazmı İran ”

O ki qaldı 1918-ci ildə Cüneydə ermə-
nilərin kütləvi türk qırğınları törətməsinə 
bu faciənin coğrafi məkan çox böyükdür. 

Xəritəyə diqqət eləsək onların bu soyqı-
rımları törətməkdə məqsədləri aydın olur: 
“Dənizdən-dənizə Böyük Ermənistan” ya-
ratmaq. Güney qırğınlarında 200 mindən 
çox insan vəhşicəsinə öldürülmüşdü, an-
caq bəlkə də daha 200 mini də öldürülə 
bilərdi.

Şimalda olduğu kimi, cənubda da si-
lahsız, köməksiz, hazırlıqsız azərbaycan-
lılar silahlı quldur erməni ordularına hədəf 
oldular. Mərkəzi hökumət, yəni Qacarlar 
onlara kömək etmirdi. Baxmayaraq ki, bir 
dövlət kimi müəyyən hərbi qüvvəsi də var 
idi. Belə olan halda orada Amerikanın, İn-
giltərənin, Fransanın mənafeyini müdafiə 
edən, dediyi ilə oturub-duran Amazasp, 
Andranik, Şaumyan, Njde kimi insanlar 
meydana çıxdı. Kürdlərin nümayəndəsi 
Simitqonun, aysorlardan Marşimon, Ağa 
Petrosun da adını çəkə bilərik. Əslində o, 
Nikitinin rmiyadakı konsulluğunda attaşe 
rolu oynayırdı. 

Demək istədiyim odur ki, erməniləri, 
aysorları heç bir fərq qoymadan bir da-
irənin içində saxlayan qərb dövlətlərinin 

məqsədi, planı Cənubi Azərbaycanda 
bufer dövlət yaratmaq və gələcəkdə ona 
istinad edərək irəli getmək idi. Lakin alın-
madı. Niyə  Bilirsiniz ki, Andranik 1918-ci 
il iyun ayında Cənubi Azərbaycana hücum 
etdi. Xüsusilə Xoydakı döyüşləri qeyd et-
mək lazımdır. Andranik Zəngəzur, Naxçı-
van tərəfdən böyük qüvvə, top-tüfənglə 
hücum etdi. Əgər Osmanlı qoşunları vax-
tında gəlib çıxmasaydı, Xoy da rmiya 
kimi yerlə-yeksan olacaq, orda azərbay-
canlılardan əsər-əlamət qalmayacaqdı. 

Güneyli müəllif Məhbub Dadaşpurun 
“Kazım Xan Quşçu” adlı kitabının tərcümə 
olunması üçün mənə müraciət etmişdilər. 
1918-ci il hadisələri barədə farsca bir ki-
tab idi. Mən böyük məmnuniyyətlə bu 
təklifi qəbul etdim. Kitabın adı fars dilində 
necə idisə elə də tərcümə etdik. Bu kitab-
da həm hadisələrdə iştirak edən şəxslərin 
nəql etdiklərindən, həm İranda olan mən-
bələrdən faktlar var. 

Biz müstəqillik qazanandan son-
ra, İranda da 1979-cu ildə şah rejiminin 
devrilməsi ilə kitablar çıxmağa başladı. 
Məsələn, Səməd Sərdarniyanın “Arazın 
hər iki tayında müsəlmanların soyqırımı” 
və Tohidi Məlikzadənin “Güney Azərbay-

can I Dünya müharibəsi illərində” kitabla-
rında 1914-1919-cu illərdə azərbaycanlı-
lara qarşı ermənilər tərəfindən törədilmiş 
soyqırımından bəhs olunur. Tohidinin di-
gər bir əsəri “Azərbaycan Birinci Dünya 
müharibəsində” adlı kitabdır.

Bu kitablar da göstərir ki, Güneydə 
soyqırımlar bu çox geniş coğrafiyada baş 
verib. Cənubi Azərbaycanın Sulduz şəhə-
rindən, yəni rmiya gölünün cənubların-
dan Türkiyə sərhədlərinə qədər, şimalda 
isə Araz qırağına qədər. Rəsmi statistika-
ya görə. Güneydə  200 min azərbaycanlı 
soyqırımının qurbanı olub. Bunun öyrənil-
məsi məsələsi sırf yerli əhalinin təşəbbü-
sü ilə bağlıdır, onlar bu məsələni araşdı-
rıblar. Çoxlu insanlar var ki, həmin dövrdə 
bu hadisələrə öz gözləri ilə şahid olublar. 
Onların qeydləri də qalır. Eyni zamanda 
bu hadisələrlə bağlı missioner təşkilatlara 
məxsus xüsusi qeydlər də var.

Hazırladı: T.RÜSTƏMLİ,
“Xalq qəzeti”

